
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅԱՆ ՄԱՍԻՆ
      -------------------------------------------------------------------------------------------------------


Հիմք ընդունելով «Ազգային ժողովի կանոնակարգ» սահմանադրական օրենքի 77-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հավանություն տալ «Հայաստանի Հանրապետության քաղաքացիական օրենսգրքում փոփոխություն կատարելու մասին»  Հայաստանի Հանրապետության օրենքի նախագծի (Խ-482-20.02.2020-ՊԻ-011/0) վերաբերյալ Հայաստանի Հանրապետության կառավարության առաջարկությանը: 
2. Հայաստանի Հանրապետության կառավարության առաջարկությունը սահմանված կարգով ներկայացնել Հայաստանի Հանրապետության Ազգային ժողովի աշխատակազմ:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
    ՎԱՐՉԱՊԵՏ					Ն. ՓԱՇԻՆՅԱՆ

	   2020թ. ապրիլի
	        Երևան



«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍ-ԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ (Խ-482-20.02.2020-ՊԻ-011/0) ՎԵՐԱ-ԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅՈՒՆԸ


«Հայաստանի Հանրապետության քաղաքացիական օրենսգրքում փոփոխություններ կատարելու մասին» Հայաստանի Հանրապետության օրենքի նախագծով նախատեսվում է Հայաստանի Հանրապետության քաղաքացիական օրենսգրքի 1292-րդ հոդվածի 1-ին մասը շարադրել նոր խմբագրությամբ, համաձայն որի ժառանգության նկատմամբ կիրառվում է այն պետության իրավունքը, որի քաղաքացին է ժառանգատուն, եթե կտակարարը կտակում չի ընտրել այն պետության իրավունքը, որտեղ ժառանգատուն ունեցել է վերջին բնակության վայր։
Հայաստանի Հանրապետության կառավարությունն առաջարկում է նախագծով քննարկվող օրենսգրքի գործող հոդվածը թողնել անփոփոխ՝ հաշվի առնելով ստորև բերված հիմնավորումները:
      Հայաստանի Հանրապետության քաղաքացիական օրենսգրքի 1292-րդ հոդվածի 1-ին մասի գործող կարգավորման համաձայն՝ ժառանգության նկատմամբ կիրառվում է այն պետության իրավունքը, որտեղ ժառանգատուն ունեցել է վերջին բնակության վայր, եթե կտակարարը կտակում չի ընտրել այն պետության իրավունքը, որի քաղաքացին է ինքը:
      Ըստ էության նախագծով նախապատվությունը տրվում է այն պետության իրավունքին, որի քաղաքացիությունն ունի ժառանգատուն։
      Անհրաժեշտ է նշել, որ նախագծով ներկայացված հիմնավորումը թերի է, մասնավորապես, այն հանգում է միայն Հայաստանի Հանրապետության բնակչության հոսունությունը վկայակոչելուն։ Նշված հիմքով նախագծի հիմնավորումները հնարավորություն չեն տալիս առաջարկվող կարգավորումների մասով պատկերացնել առկա իրավիճակը և առաջարկվող փոփոխությունների նպատակը: Մինչդեռ Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»: 
      Ըստ էության նախագծի ընդունման պարագայում կստացվի, որ կկարգավորվեն օտարերկրյա քաղաքացիների ժառանգության հետ կապված հարաբերությունները, սակայն արտասահմանում գտնվող ՀՀ քաղաքացիների ժառանգության հետ կապված հարաբերությունները նախագծով չեն կարգավորվի, քանի որ օտարերկրյա պետություններում հնարավոր են օրենսդրական այլ կարգավորումներ։
     Հետևաբար հիմնավորմամբ նշված նպատակը նախագծի ընդունմամբ չի իրականացվի:
      Հարկ է նշել նաև, որ ՀՀ քաղաքացիական օրենսգրքի 1293-րդ հոդվածի համաձայն անշարժ գույքի ժառանգությունը որոշվում է այն պետության իրավունքով, որտեղ գտնվում է այդ գույքը: Ուստի անշարժ գույքի մասով միջազգային մասնավոր հարաբերություններն արդեն իսկ ունեն պատշաճ կարգավորում։
     Բացի դրանից, նախագծով նախատեսված փոփոխությունը հակասում է Հայաստանի Հանրապետության կողմից ստորագրված միջազգային պայմանագրերին: «Քաղաքացիական, ընտանեկան և քրեական գործերով իրավական օգնության և իրավական հարաբերությունների մասին» ԱՊՀ անդամ պետությունների միջև կնքված 1993 թվականի հունվարի 22-ի Կոնվենցիայի 45-րդ հոդվածի համաձայն՝ գույքի ժառանգման իրավունքը որոշվում է այն Պայմանավորվող կողմի օրենսդրությամբ, որի տարածքում ժառանգատուն ունեցել է վերջին մշտական բնակության վայր: Հաշվի առնելով այն հանգամանքը, որ ՀՀ քաղաքացիներից շատերը մշտապես կամ առավելապես  բնակվում են ԱՊՀ անդամ պետություններում, նախագծով առաջարկվող փոփոխությունը կհանգեցնի օրենսդրական հակասությունների:





ԵԶՐԱԿԱՑՈՒԹՅՈՒՆ

«Հայաստանի Հանրապետության քաղաքացիական օրենսգրքում փոփոխություն կատարելու մասին» օրենքի նախագծի՝ ՀՀ պետական բյուջեի եկամուտների էական նվազեցման կամ ծախսերի ավելացման վերաբերյալ


Նախագծով առաջարկվում է ժառանգության նկատմամբ կիրառել այն պետության իրավունքը, որի քաղաքացին է ժառանգատուն, եթե կտակարարը կտակում չի ընտրել այն պետության իրավունքը, որտեղ ժառանգատուն ունեցել է վերջին բնակության վայր: 
Հաշվի առնելով վերոգրյալը՝ հայտնում ենք, որ նախագծի ընդունումը չի հանգեցնի ՀՀ պետական բյուջեի եկամուտների նվազեցման կամ ծախսերի ավելացման:

ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԱԶԳԱՅԻՆ   ԺՈՂՈՎԻ   ՆԱԽԱԳԱՀ


   20 փետրվարի 2020թ.



Հայաստանի Հանրապետության Ազգային ժողովի «Լուսավոր Հայաստան» խմբակցության կողմից օրենսդրական նախաձեռնության կարգով ներկայացված «Հայաստանի Հանրապետության քաղաքացիական օրենսգրքում փոփոխություն կատարելումասին»  օրենքի նախագծի քննարկման համար գլխադասային նշանակելՊետական-իրավական հարցերի մշտական հանձնաժողովը:





                                                               ԱՐԱՐԱՏ ՄԻՐԶՈՅԱՆ 









ՆԱԽԱԳԻԾ
Խ-482-20.02.2020-ՊԻ-011/0
ՀԱՅԱՍՏԱՆԻՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 1998 թվականի մայիսի 05-ի քաղաքացիական օրենսգրքի 1292-րդ հոդվածի 1-ին մասը շարադրել նոր խմբագրությամբ. 
«1. Ժառանգության նկատմամբ կիրառվում է այն պետության իրավունքը, որի քաղաքացին է ժառանգատուն, եթե կտակարարը կտակում չի ընտրել այն պետության իրավունքը, որտեղ ժառանգատուն ունեցել է վերջին բնակության վայր:»: 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Հայաստանի Հանրապետության քաղաքացիական օրենսգրքի 1292-րդ հոդվածի 1-ին մասի փոփոխության անհրաժեշտությունը պայմանավորված է Հայաստանի Հանրապետության քաղաքացիների նկատմամբ պետական արդյունավետ հովանավորություն տարածելու անհրաժեշտությամբ: Խնդրո առարկա հոդվածում տարբերակում չի դրվում Հայաստանի Հանրապետության և այլ պետությունների քաղաքացիների նկատմամբ ժառանգական իրավունքի կիրառման հարցում: Սակայն անհրաժեշտ է ամրագրել այն կանխավարկածը, որ Հայաստանի Հանրապետության քաղաքացու ժառանգության նկատմամբ պետք է կիրառվի Հայաստանի Հանրապետության իրավունքը, եթե այլ պետության իրավունքի կիրառման վերաբերյալ ուղղակիորեն նշում չկա կտակում: 
Գործող տրամագծորեն հակառակ կանխավարկածը 1998 թվականին ընդունված օրենսգրքի հիմքում ընկած ԱՊՀ մոդելային օրենսգրքի ադապտացիայի հետևանքն է, որը միջազգային մասնավոր իրավունքի ասպարեզում քաղաքացիական օրենսդրության այլ փիլիսոփայություն է ունեցել, այդ թվում՝ եղել է նախորդ՝ Խորհրդային Միության քաղաքացիական օրենսդրության անուղղակի ազդեցության տակ: Այս մոտեցումը չի համընկնում ժամանակակից հայկական միջավայրում առկա առանձնահատկությունների հետ, քանի որ մեր պարագայում մեր քաղաքացիներն ավելի մեծ քանակությամբ են մշտական կամ ժամանակավոր կացություն հաստատում այլ երկրներում, ձեռքբերում շարժական և անշարժ գույք՝ պահպանելով Հայաստանի Հանրապետության քաղաքացիությունը և շարունակելով Հայաստանի Հանրապետությունում ունենալ շարժական և անշարժ գույք: 
Նման պայմաններում Հայաստանի Հանրապետության քաղաքացիների ժառանգության նկատմամբ Հայաստանի Հանրապետության իրավունքի առաջնահերթության կանխավարկածից հրաժարվելն առնվազն անտրամաբանական է: 
Ավելին, գործող կարգավորման պայմաններում ստացվում է, օրինակ, մի իրավիճակ, երբ Հայաստանի Հանրապետության քաղաքացին, իր կյանքի վերջին հատվածն ապրելով այլ պետությունում և այդ պետությունում ունենալով շարժական և անշարժ գույք, եթե իր կտակում չի նշում, որ իր գույքի նկատմամբ (այդ թվում՝ Հայաստանի Հանրապետությունում առկա) տարածվում է Հայաստանի Հանրապետության իրավունքը, կամ կտակ ըդհնարապես չի գրում, ապա նրա ամբողջ գույքի նկատմամբ (այդթվում՝ Հայաստանի Հանրապետությունում առկա) գործում է այլ պետության իրավունքը: 
Բնակչության հոսունություն ունեցող պետություններում և հատկապես՝ Հայաստանի Հանրապետությունում ազգային իրավունքի առաջնահերթությունը պետք է արտահայտված և ընդգծված լինի ամբողջ օրենսդրությունում, ինչը նաև ապահովում է իրավունքի դաստիարակչական գործառույթի իրականացումը, և Հայաստանի Հանրապետությունում առկա Հայաստանի Հանրապետության քաղաքացու գույքը զերծ է պահում այլ պետությունների իրավունքի ներգործությունից: Իսկ եթե ինքը՝ քաղաքացին, այլ կերպ ցանկանա, այդ պայմաններում պետք է գործի այլ պետության իրավունքը: 
Այս մոտեցումը որդեգրված է զարգացած իրավունքի ավանդույթներ ունեցող շատ պետություններում, որոնք արժևորում են սեփական քաղաքացիների և նրանց գույքի նկատմամբ սեփական իրավունքի տարածման առաջնահերթությունը: 

§ 10. ԺԱՌԱՆԳՈՒԹՅԱՆՆԿԱՏՄԱՄԲԿԻՐԱՌՎՈՂԻՐԱՎՈՒՆՔԸ
	Հոդված 1292. 
	Ըստկտակիժառանգությաննկատմամբկիրառվողիրավունքը


1. Ժառանգությաննկատմամբկիրառվում է այնպետությանիրավունքը, որտեղժառանգատունունեցել է վերջինբնակությանվայր, եթեկտակարարըկտակումչիընտրելայնպետությանիրավունքը, որիքաղաքացին է ինքը:
1. Ժառանգությաննկատմամբկիրառվումէայնպետությանիրավունքը, որիքաղաքացինէժառանգատուն, եթեկտակարարըկտակումչիընտրելայնպետությանիրավունքը, որտեղժառանգատունունեցելէվերջինբնակությանվայր:
2. Կտակկազմելուևվերացնելուանձիունակությունը, ինչպեսնաևկտակիևայնվերացնելումասինակտիձևըորոշվումենայնպետությանիրավունքով, որտեղկտակարարըկտականելուկամայնվերացնելումասինակտըկազմելուպահինունեցելէբնակությանվայր: Սակայնձևըչպահպանելըհիմքչէկտակիկամդրավերացմանմասինակտիանվավերությանհամար, եթեկտակըկամայնվերացնելումասինակտըհամապատասխանումենդրանքկազմելուվայրիկամՀայաստանիՀանրապետությանիրավունքիպահանջներին: 

